
Nunarsuaq tamakkerlugu atuarneq 2020 
– ilinniartitsisup atuagaa

Nunarsuarmioqataasutut akuulluarniaraanni nunat allat aamma nunat tamat kulturii aammalu 
inuiaqatigiinnermik paasinnittaasiat pillugit ilisimasaqarnissaq pingaaruteqarpoq. Atuartut 
nunarsuaq inuuffigisartik pillugu paasisaqarnerunissaannut ’Nunarsuaq Tamakkerlugu Atuarneq’ 
atorluarneqarsinnaavoq. 

AtuaRaketip nunarsuarmi unamminartut annersaasa ilai nunat tamalaat anguniagaat sinaakku-
siullugit ukkatarai. Nunani allani meeraaneq atuakkami oqaluttuatigut paasisaqarfigineqarsinnaavoq 
nunarsuarmilu ajornartorsiutinut tunngasunik sammisaqarnissamut aallaavissaqqillutik. 

Ukioq manna AtuaRaket Ugandamut tunngavoq. Atuakkami meeqqat arfineq-marluk 
tusagaqarfigissavagut: Joshua – angajoqqaaminit nuussimasoq, Nyirambere – ilaquttaminut 
narsaatini ikiuuttoq. Ugandap kitaa tungaani Businge Prellahlu najugaqarput, atuarfimmi siunissap 
taartuinnaannginnera upperilerpaat. Avannaa tungaaniipput Esther Innocentilu, taakku nunap 
sanilianit Sydsudanimit qimaasuupput. Trevorilu illoqarfiit pingaarnersaata Kampalap avatinnguani 
najugaqartoq aamma tusagaqarfigissavarput. Trevor atuarfimmi namminersortumi atuartuuvoq 
sikkilerneq timersornerlu sunngiffimmini nuannarai. 

’Nunarsuaq Tamakkerlugu Atuarneq’ – Hele Verden i Skole – atorlugu atuartuutitit:
•	 Uganda pillugu ilikkagaqassapput
•	 Atuarnerup nuannissusaa misigissavaat
•	 Meeqqat nunani allaniittut kinaassusersissavaat
•	 Meeqqat piginnaatitaaffii pillugit ilisimasaqalissapput
•	 Nunarsuaq aamma kulturit allat pillugit ilisimasatik annertusissavaat
•	 Taaguutit: nunarsuarmioqataaneq, naligiinnginneq, piginnaatitaaffiit aamma eqqissineq 

eqqarsaatersorfigissavaat
•	 Nunarsuarmi meeqqat tamarmik pitsaasumik ilinniagaqarnissaat pillugu nunat tamalaat 

anguniagaat 4 ilisimasaqarfigilissavaat
•	 Nunat tamalaat anguniagaat (FN-ip) 17-it pillugit ilinniassapput

Læserakettenimut isumaginnittuuvugut
LæseRaketten suliniaqatigiiffiit marluulluta isumagisaraarput: Oxfam IBIS aamma Red Barnet. Oxfam 
IBIS Red Barnetilu nunarsuarmi Danmarkimilu assigiinngitsunik suliniuteqarput. Assigiissutigaarput 
nunarsuarmi meeqqat tamarmik atugarissaarnissamut, ineriartornissamut atuarfimmullu 
pitsaasumut periarfissaqarnissaat sulissutigigatsigu. Upperaarput ilinniartitaaneq pitsaasoq 
pitsaanerusumik siunissaqarnissamut aqqutissamik periarfissiisartoq – inummut namminermut, 
ilaquttanut nunagisamullu.

Atuartut nunarsuarmioqataanermik ilinniartinneqarnissaannut tapertaanissarput kissaatigaarput 
nunarsuarmilu meeqqat tamarmik pitsaasumik atuartinneqarnissaannut ukkasseqataatitserusulluta. 

Alineami atuakkiortut atuarfimmi alloriarfinnut ataasiakkaanut naleqquttunik oqaluttuaaraliorni-
kuupput. Oqaluttuat naatsukullaliat pingasut ajornartorsiutinik nunat tamalaat anguniagaanniittunik 
attoqillaapput. Alineap aamma oqaluttuat naatsukullaliat suliassartaat suliaraat. 

llinniartitsisup atortussaa ima suliaavoq
Nittartakkami www.heleverdeniskole.dk/laeseraketten -imi sammisat nassassaapput tamarmik 
immikkut Ugandami inuunermik meeqqallu nunami tassani atugarisaannik assigiinngitsunit 
isigalugit ukkataqartut. Nittartagaq assinik filmeeqqanillu amerlasuunik imaqarpoq. Atuartut 
sammisani assigiinngitsuni misissuilik nunalu Uganda aamma tassani meeraalluni qanoq innersoq 
ilisimasaqarfigilerlugu. Nittartakkami allatat allanneri akullernut naleqqussagaapput.

Sammisaq “Ugandami meeqqat (Ugandas børn)” toqqaannaq AtuaRaketimut atassuserneqarpoq. 
Sammisaq aqqutigalugu atuartut nunami allami meeqqat ukioqatitik ilikkarnerusinnaavaat. 
Filmeeqqat, assit oqaluttuallu atuaqatigiinni oqaloqatigiinnermut oqallinnermullu 
aallaaviusinnaapput. Taamaalilluni sammisaq aqqutigalugu atuartut namminneq ulluinnarni 
atukkatik ‘isit allat atorlugit’ isiginialersinnaavaat nunanilu allani meeqqat inuunerannut 
paasinninnerulerlutik. Sammisami attaveqaatit assigiinngitsut atornerisigut siunertaavoq atuartut 
Ugandami pissutsinut qaninnerusutut misigisimanissaat. 
      
Suliassatut siunnersuutit AtuaRaketimi inunnut allaatigisanut atapput aamma sammisanut 
“Ugandami meeqqat” -nut (Ugandas børn). ‘Ugandami meeqqat’-nut suliassatut siunnersuutit faginut 
immikkoortiterneqanngillat, toqqaannarli meeqqanut allaatigineqartunut attuumassuteqarlutik.

AtuaRaketimi aamma meeqqat qimaanikut inuunerminni siusissumik sakkortuumik misigisaqar-
simasut tusagaqarfigissavasi. Atuakkap samminerani imaassinnaavoq atuaqatigiit ilaqartut 
– annaasaqarnermik – assipajaavanik misigisaqarsimasunik. ‘Meeqqat annaasaqarnerlu’ – nut 
tunngasunik suliaqarnermut atortut pitsaasut isumassarsiorfigisinnaavatit nittartakkami uani: 
https://www.dk/skole/seksualundervisning/mellemtrin/born-og-sorg 

Meeqqat AtuaRaketimiittut pillugit ilisimasatit misilikkit
AtuaRaketimi meeqqat allaatigineqarsimasut pillugit eqqoriagassaqarpoq (qallunaatuut). Meeqqat 
allaatigineqarsimasut ataasiakkaat pillugit ilisimasatik atuartut misilissinnaavaat. Eqqoriagassat 
ataatsimoorlutik dokumentimiipput. Ataatsimut ataasiakkaarlugilluunniit atorneqarsinnaapput:
https://heleverdeniskole.dk/lande/laerervejledning-og-opgaver/

Ugandamik ilisarititsineq
“Til læreren”-ip ataaniippoq PowerPoint atorlugu Ugandamik ilisarititsineq aamma manuskripti.
Ilisarititsineq manuskriptilu ilaasoq nuna pillugu suliaqarnermi ilisarititsissutitut 
atorneqarsinnaapput, atuartitsinermut sivikinnerusumut sivisunerusumulluunniit sammisamik 

http://www.heleverdeniskole.dk/laeseraketten
https://www.dk/skole/seksualundervisning/mellemtrin/born-og-sorg
https://heleverdeniskole.dk/lande/laerervejledning-og-opgaver/

ingerlatsiniaraanni atorneqarsinnaasut: https://heleverdeniskole.dk/praesentation-af-uganda/ 

Sammisat ingerlannissaat 
Sammisat ingerlannissaannut siunnersuutit 3-t suliarineqarsimapput AtuaRaketimut/
LæseRakettenimut nittartakkamilu atortunut atassuteqartut. Sammisat sapaatip akunnera 
sammisaqarnermut aallaaviusinnaapput. Aamma illit taakku pingasut ilaannai toqqarsinnaavatit:

•	 Nukarliit – Sapaatip akunnera Ugandami (En uge i Uganda): Sammisami uani atuartut 
Ugandaliaqataassapput. Ugandami inuuneq pillugu ilinniassapput nunamilu tassani uumasut, 
kulturi ileqqullu ilisimasaqarfigilerlugit.

•	 Akulliit – Ugandamut tikilluarit – nutaamik aallartinneq (Velkommen til Uganda, en ny 
begyndelse): Sammisami uani atuartut Ugandami illoqarfeeqqami inuunertik kinaassusertillu 
nutaaq sanarfissavaat. Sapaatip- akunnerata qiteqqunnerani illoqarfeerarmiut Palabekip eqqaani 
qimaasunut najugarfimmi oqartussaasunit allagarsissapput. Allagarsipput sapaatip-akunnerata 
naalernerani meeqqanik ilaqutariinnillu qimaasunik Palabekimiit tikittoqassallutik. Taamaattumik 
tikilluaqqusinissaq piareersassavaat Ugandalu pillugu saqqummiussassamik sanallutik, meeqqat 
tikittut Ugandami illoqarfeeqaminni sungiussipallanniassammata. 

•	 Angajulliit – FN Ugandaliarpoq (FN kommer til Uganda): Sammisami uani atuartut 
piginnaatitaaffiit Ugandamullu sammitillugit nunat tamalaat (FN-ip) anguniagaat 
sammissavaat. FN –imit aallartitat Ugandamut tikipput Ugandamilu inuit pisinnaatitaaffiinut 
tunngatillugu killiffinnik nalunaarusiussallutik. Ugandami naalakkersuisut suut tamarmik 
ajunngitsumik ingerlasutut isikkoqartikkusuppaat. Maanna atuartut inuiaqatigiinni 
inuinnartut inissisimaffimminnit FN oqaluttuutissavaat Ugandami naalakkersuisut nuna 
pillugu nalunaarusiaata pisortatigoortup imarisaata affaannaa ilumoortuusoq. Atuartut FN-ip 
aallartitaanut nalunaarusiaq saqqummiussassaq suliarissavaat. 

Sammisat atuartitsissutissat nittartakkamiipput ”Til læreren”-imi:  
https://heleverdeniskole.dk/temaforlob-om-uganda/
 
Assit filmillu atorneqarsinnaasut
Nittartakkamiipput asserpassuit sammisaqarnissinni atorsinnaasasi.
Skole Tube-mi atuartut suliaminnut atorsinnaasaannik kanalimik assinik filminillu 
aallerfigineqarsinnaasoq pilersinneqarsimavoq. Skole Tubemi atortut atorlugit atuartut 
toqqaannaq assit filmillu iserfigisinnaavaat. Nittartakkami videoqarpoq qanoq kanalimut tassunga 
ilanngussinnaanermut ilitsersuummik. https://heleverdeniskole.dk/foto-og-film-til-fri-brug-2020/ 

Nammineq atuagaliorneq
’Hele Verden I Skole’-p Skole Tube suleqatigalugu atuagaliornermut ‘ilisserusiornikuuvoq’ Skole 
Tubemi programmimi BookCreatorimi. Taamaalilluni atuartut ajornanngitsumik namminneq 
Uganda, AtuaRaketimi meeqqat nunallu anguniagaat pillugit oqaluttualiaminnik sanasinnaalerlutik. 

https://heleverdeniskole.dk/praesentation-af-uganda/
https://heleverdeniskole.dk/temaforlob-om-uganda/
https://heleverdeniskole.dk/foto-og-film-til-fri-brug-2020/

BookCreatori atorlugu suliaqarnermi atuartut Uganda pillugu ilisimalersimasatik aallaavigalugit 
oqaluttuarsinnaapput.

’Ilisserutit’ atuartut aallartinnissaat ajornaallisippaat. Atuartut ilisserut qanoq atorsinnaaneraat 
qanorlu paasissutissanik allanik nassaarsinnaanersut ilitsersuuteqarpoq.

Qanoq ’ilisserutinut’ isersinnaanersutit videonik ilitsersuuteqarpoq qanorlu atuartut atuakkanut 
’ilisserutit’ atorsinnaaneraat uani takusinnaavat:  
https://heleverdeniskole.dk/til-laereren/lav-boger-og-film/

Nammineq filmiliorneq 
Atuartut namminneq WeVideoliorsinnaaniassammata filmeeqqat Ugandameersut Skole Tubemi 
ressourcekanalimiittut atuartitavit namminneq qanoq iserfigisinnaalersinnaaneraat takusinnaavat. 
https://heleverdeniskole.dk/lav-boger-og-film/  

Atuartut aamma namminneq filmiliorsinnaapput. Mobili atorlugu filmiliornissamut ilitsersuummi 
videot naatsuaqqat isumassarsiorfigineqarsinnaapput uani: 
https://heleverdeniskole.dk/bibliotek/lav-film-om-verdensmaalene/ 

Uganda pillugu Jeopardy-quiz
Atuartut nittartakkami sammisat atuareerpassuk suliarereerlugillu quizzersinnaavusi.
Quizzi qallunaatoortoq akullernut naleqqussagaavoq nittartakkamilu sammisat tallimat 
aallaavigalugit imaqarluni: Atuarneq, Inuit kulturilu, Qimaasut, Pinngortitaq klimalu aamma 
Ugandami uumasut.

Quiz qarasaasiannut downloaderuk – Powerpointimi ammarneqassaaq. Ilimanarpoq 
nalunaarutisissasutit fili ”makroer”-inik imaqartoq. Taanna ’akuerineqassaaq’, taamaanngippat quizzi 
atorsinnaanavianngimmat. Quizzi Windowsimi sanaajuvoq, imaassinnaavorlu qarasaasiani Apple-ni 
iluamik saqqumminngitsoq. Quiz ilitsersuullu nittartakkamiippoq uani:  
https://heleverdeniskole.dk/til-laereren/laerervejledning-og-opgaver/

Uganda – Malugissutsit tamaasa atorlugit
Sammisami ´Uganda – malugissutsit tamaasa atorlugit´(Uganda med alle sanser) sammisaqarnissamut 
siunnersuutit fagini sumiiffinni qinigassani (lokale valg) ilanngunneqarsinnaapput.

•	 Oqaatsit Luganda atorlugit sinnassaat erinarsorsinnaavarsi nipilersorlugulu. Arnat sisamat 
erinarsoraat videoliami takusinnaavasi aamma taallartaa nuutitaalu printersinnaavasi. 
Nipilersornermik atuartitsinermi qitinnertaa ilanngussinnaavarsi aamma/imaluunniit 
kalaallisoornermi allatulaaq akunniliunneqarsinnaavoq. 

•	 Ugandamiut nipilersoriaasaat tusarnaarsinnaavasi nipilersuutillu assigiinngitsut ilinniarlugit. 
Nipilersoriaaseq adungu qanoq qitinneqartarnersoq takusiuk misilillugulu. 

•	 Kaavitillugu pinnguaat kalikua misilissiuk

https://heleverdeniskole.dk/til-laereren/lav-boger-og-film/
https://heleverdeniskole.dk/lav-boger-og-film/
https://heleverdeniskole.dk/bibliotek/lav-film-om-verdensmaalene/
https://heleverdeniskole.dk/til-laereren/laerervejledning-og-opgaver/

•	 Tasisuaartoq atorlugu pissinneq misilissiuk (elastik-hop). Pinnguaat eqaarsaarnermi allaniluunniit 
fagini aalatitsinermi ilanngunneqarsinnaavoq. 

Fagini sumiiffinni qinigassani ingerlanneqarsinnaasunik najoqqutassanik marlunnik peqarpoq. 
Annoraamernit sinnikut atorlugit arsaliorneq ilinniarsinnaavarsi aamma/imaluunniit 
AtuaRaketimiittutut Joshuatut marraq atorlugu ilusilersuillusi illuaraliorsinnaavusi. Sammisat 
takuneqarsinnaapput uani: https://heleverdeniskole.dk/ugandamedallesanser/ 

Ugandamiutut nerisassiorneq
Sammisami ´Uganda – malugissutsit tamaasa atorlugit´-miipput (Uganda med alle sanser-imi) 
Ugandamiut nerisassiaannut najoqqutassat – qallunaatuut. Atuartut nerisassioqatigineqarsinnaapput 
imaluunniit angajoqqaat Ugandamiusut unnussiuaarnermut qaaqquneqarsinnaapput.
Nerisassiornermut najoqqutassat uaniipput:  
https://heleverdeniskole.dk/laeseraketten/smag-pa-uganda/

Nunat tamalaat anguniagaat 17-it
Nunarsuarmi siuttuusut piujuartitsilluni ineriartornissamut nunat tamalaat anguniagassaat 
17-it isumaqatigiissutiginikuuaat 2030-mi anguneqarsimasussat. Anguniakkat annertuut 
17-it piitsuerunnissaanik, nunarsuarmioqatigiit naligiinnerulernissaannik nunarsuullu 
piujuartitsiffiunerunissaanik anguniagaapput. AtuaRaketimi inunnik allaatigisat oqaluttuaaqqallu 
naatsukullaliat tamarmik ajornartorsiutinik nunat tamalaat qaangerniarlugit anguniagaannut 
attuumassuteqarput. 

Nunat tamalaat anguniagaat tallimat immikkut ukkataraagut:

Nunat tamalaat anguniagaat 1: Piitsuussuseq nungutillugu – inuit tamarmik pitsaasumik 
inuuneqarnissamut periarfissaqassapput. Meeqqat piitsuunatik peroriartussapput.

Nunat tamalaat anguniagaat 4: Ilinniartitaaneq pitsaassusilik – meeqqat tamarmik atuarfimmi 
pitsaasumi atuassapput atuarneq, allanneq kisitsinerlu kiisalu piginnaatitaaffitik ilinniarlugit.

Nunat tamalaat anguiniagaat 5: Suiaassutsit naligiissitaanerat – niviarsiaqqat nukappiaqqatulli 
periarfissaqassapput.

Nunat tamalaat anguniagaat 10: Naligiinngissuseq minnerusoq – nunarsuaq naligiinnerusumik 
atugaqarfiussaaq. Nunat tamarmik qulakkiissavaat nunaminni piitsuunerpaat pitsaanerusumik 
atugaqalernissaat.

Nunat tamalaat anguniagaat 16: Naapertuilluarneq eqqissinerlu – meeqqat tamarmik nunarsuarmi 
eqqissisimasumi naapertuilluartumilu peroriartornissaminnut pisinnaatitaaffeqalissapput. 

https://heleverdeniskole.dk/ugandamedallesanser/
https://heleverdeniskole.dk/laeseraketten/smag-pa-uganda/

Ugandamik sammisaqarneq aamma nunat tamalaat anguniagaannik itinerusumik sammisaqarnermut 
atassusersinnaavarsi. Nunarsuaq Tamakkerlugu Atuarneq (Hele Verden i Skole) nunat tamalaat 
anguniagaat pillugit atuartitsinissamut atortunik peqarpoq (qallunaatuut). Taakku atortut 
nittartakkami namminneq immikkut isertarfeqarput AtuaRaketimillu sammisaqarnermut atatillugit 
atorluarneqarsinnaallutik: https://heleverdeniskole.dk/verdensmaalene/

LæseRaketten ( AtuaRaketip qallunaatoortaa) interaktiviusoq aamma LæseRaketten app-itut
LæseRaketten 2020-mik interaktiviusumik peqarpoq. Taanna filminik, nipinik (oqaluttuat nipituumik 
atuarneqartut) aamma linkinik attuumassuteqartunik imaqarpoq (taakku qallunaatuujupput).

LæseRaketten interaktiviusoq app-itut aasimagaanni pitsaanerusarpoq. App-i App Storemi 
imaluunniit Google Playimi nassaarisinnaavat. Aamma LæseRaket interaktiveq browserinni 
takusinnaavat – computerimi allamiluunniit https://heleverdeniskole.dk/app-2020-som-app/ 

AtuaRaketimiittut Joshua aamma/imaluunniit Nyirambere allaffigikkit
Ukioq manna atuartut Joshua aamma/imaluunniit Nyirambere allaffigisinnaavaat. Atuartut 
ulluinnarni inuunertik pillugu titartaasinnaapput allallutillu. Postkortit Hele Verden I Skolemut 
kingusinnerpaamik 1.juni 2020 nassiunneqassapput.

Allakkat uunga nassiutissavasi:

Oxfam IBIS
Vesterbrogade 2 b, 2.sal
1620 København v.
Att: Hele Verden i Skole

Ersarissumik allagaq meeqqamut sorlermukartuunersoq allanneqassaaq, aamma pitsaassaqaaq 
allakkat qassiuneri allanneqarsimappata.

AtuaRaketimi oqaluttualiat/naatsukullaliat suliassartaat
Alinea LæseRaketimi oqaluttualiatut allatat suliassartaannik sananikuuvoq..
Suliassartai qallunaatoortut aamma kalaallisoortut Alineap nittartagaanit printerneqarsinnaapput. 
Linki aana: https://heleverdeniskole.dk/opgaver-til-de-litteraere-tekster-2020/ 

Sapaatip akunnera sunniiniarfiusoq peqataaffigiuk
Nunarsuaq Tamakkerlugu Atuarneq – Hele Verden i Skole – Nunat akimorlugit suliniummut 
ilaatillugu Danmarkip ingerlataraa. Sapaatip-akunnerani sunniiniarfiusumi meeqqat nunanit 
assigiinngitsunik 100-t sinneqartunit politikerit neriorsuutigisaannut tinnersaanermut 
peqataasimassapput. 

Nunarsuarmi siuttut nunat tamalaat anguniagassaat 17-it atsioqatigiiffiginikuuaat, taakkunannga 
anguniagaq 4 imaqarpoq inuit tamarmik pitsaasumik ilinniagaqarnissaannik. Meeqqat tamarmik 

https://heleverdeniskole.dk/verdensmaalene/
https://heleverdeniskole.dk/app-2020-som-app/
https://heleverdeniskole.dk/opgaver-til-de-litteraere-tekster-2020/

pitsaasumik atuarfeqalerniassammata 2020-mi sapaatip akunnerani sunniiniarfiusumi politikerit 
neriorsuutigisimasaannik eqqaasissavagut.

Atuartut statsministerimut (politikerinut) oqalugiaammik allassinnaapput. Oqalugiaammi meeqqat 
AtuaRaketimiittut oqaluttuarisinnaavaat aamma/imaluunniit meeqqat tamarmik pitsaasumik 
atuartinneqarnissaat sooq pingaartinneritsik allassinnaavaat. 

Oqalugiaatit allallugit videoliaralugilluunniit nassiussinnaavasi, taava uagut oqariartuutisi 
maluginiarneqarnissaat isumagissavarput. 

Oqalugiaatisi nassiutissavasi uunga:

Oxfam IBIS
Vesterbrogade 2 B
1620 København V
Att: Hele Verden i Skole

Imaluunniit mailikkut uunga: info@heleverdeniskole.dk

Katersuiniarneq 
Nalunngilarput meeqqat atuartunngortinnissaannut amerlaqalusi ikiuukkusuttusi. Tamanna 
qujamasuutigeqaarput!

Ilissi meeqqat Joshuatut Nyiramberetullu inissisimasut ikiorsinnaavasi Hele Verden i Skolep 
katersiniarneranut peqataagussi.

Atuaqatitillu nammineq katersuiniarneq aallartissinnaavarsi. Assers. tuniniagassanik 
kaagiliorsinnaavusi saftiliorlusiluunniit. Kusanartunik postkortiliorsinnaavusi, atornikunik 
tuniniaallusi cykelinilluunniit unammisitsillusi, angajoqqaat suliffeqarfiillu cykelit qanoq 
ingerlatigisimaneri apeqqutaatillugu aningaasaliiffigisinnaasaannik. Isumassarsiorluaannassaasi. 
Aningaasat qassiugaluarunilluunniit iluaqutaassapput. 

Hele Verden i Skolep katersiniarneranut peqataagussi Oxfam IBISip aamma Red Barnetip 
suliniutaannut peqataassaasi. Atuaqatigiit peqataasut tamarmik nittartakkaminngaanniit 
katersisimanermut diplomisiassaq aasinnaavaat. 

Katersuiniarlusi qanoq iliorsinnaanerlusi isumassarsiorsinnaavusi aamma qanoq aningaasat 
katersukkasi ikisinnaanerisi takusinnaavarsi uani: https://heleverdeniskole.dk/foraarsindsamling/

mailto:info@heleverdeniskole.dk
https://heleverdeniskole.dk/foraarsindsamling/

Aammalorsuaq

Atera:

Atuakkiortoq:

Titartaasoq:

x-iliigit

Siljep skuui qanoq qalipaateqarpat? Qernertut
 Qaqortut
 Aappaluttut

Siljep suna nikuiffigiivaa? Orpik uppinnikoq
 Qaqqap qaava
 Eqqaavik angisooq

Siljep arpalluni kina orninniarpaa? Anaanani
 Lasse
 Arnaq kioskimi sulisoq

Lassep skuui qanoq angitigippat? Angissuseq 43
 Angissuseq 44
 Angissuseq 42

Sooruna Siljep isikkani nikisinneq saperaa? Lassep aalajangeqqagamiuk
 Marrarmut marrissimagami
 Singii naatissimagamik

Siljep uluani qanoq misigaa? Kissarpoq
 Nillerpoq
 Kissarulleqqavoq

Lasse sumik pillerniarpa? Boller i karry
 Pizza
 Burgeri

Lasse takoqqaaramiuk isai qanoq ippat? Taarput
 Kamappasipput
 Pitsaarpasipput

Silje arpalerami qanoq suaarpa? Aammalorsuaq!
 Anersa inuutillunga!
 Peerit!

Eqikkaaneq

Siljep Lassemit qimaaneranut suna peqqutaasoraajuk?

Silje kioskimut apuukkuni qanoq iliortariaqarsoraajuk?

Naatsukullaliami suna nuannernersaava? Sooq taanna?

Naatsukullaliaq qanoq igaajuk?



ATUARAKET 2020

1

© Alinea · Palle nerriviullu qalia qaqortoq 
www.laeseklub.alinea.dk

Palle nerriviullu qalia qaqortoq

Atera:

Atuakkiortoq:

Titartaasoq:

x-iliigit

Pallep anaanaa … Qaqorteqqasuuteqanngilaq
Immussuaateqanngilaq
Aningaasaateqanngilaq

Jarli suniarpa? Qaaqqusiniarpoq
Freerniarpoq
Feeriarniarpoq

Jarlikkunni suut nerrivimmi angisuumiippat? Erfalasut
Pinnattaat
Pullartat / palorngit

Simernerup ilusaa soorlu Qimmeq
Jarlip anaanaa
Uumasorujuk

Pallep uumasuutigai: Qimmeq qitsullu
Kaniinaq kukkukuullu
Kaniinaq qitsullu

Pallep suna eqqarsaatigineraa allaguk imaluunniit titartaruk

Nerriviup qaliani simerneq titartaruk

Oqaluttuaq naatsukullaliaq qanoq igaajuk?

Qanoq nuannertigaa?

Qanoq nalunartigaa?

Meeqqat Atuaraketimiittut

Essay (allaatigisaq naatsoq eqqarsaatinik 
saqqummiiffiutigisoq) suua? 

• Essay allataavoq oqaluinnarpaluttoq pingasut missaannik quppernilik

• Essayimi qulequtaq sunaluunniit sammineqarsinnaavoq

• Essayip qulequtaani sammisap ilai nammineq soqutiginartitatit itisilersinnaavatit. Imaappoq 
qulequttamut attuumassuteqartut tamakkerlugit suliarisariaqanngilatit

• Essay imaqartariaqarpoq nammineq misigisanik, eqqaamasanik, tupigusuutigisanik 
isumaliutersuutinillu. Illit isumaliutersuutitit eqqarsaatitillu tassani pingaartuupput

• Illit nammineq qulequttamut immikkut ilisimasaqartariaqanngilatit, qulequttamulli 
ujaaserpalaartutut apeqquseerpalaartutullu inissisimanissat pingaaruteqarpoq 

• Essay atuartussamut ilisarisimanngisannut soqutiginartuussaaq 

• Oqaatsit uummaarissut atorneqassapput. Oqaatsit assilianngortitat aamma oqaatsit 
malugissutsinut/misigissutsinut tunngasut atorluarsinnaavatit

Avannaa kujataalu

Atera:

Atuakkiortoq:

Titartaasoq:

x-iliigit

Sakkutooqatigiit nukappiarartaasa ilai Assammik arsaqatigisarnikuuai
qanoq ililluni Avannaata ilisarai? Isikkamik arsaqatigisarnikuuai

Atuarfeqatiginikuuai

Avannaa anaanaminit sumik tunisippa? Aatami nalunaaqutaaraa
Aatami aningaasivia
Aatami assammiua

Avannaa sumi unillatsiarpa? Quimi
Qimuttuitsuni
Narsaammi

Avannaata aatami nalunaaqutaaraa sumut atorpaa? Angerlamut aqqutissani takuniarlugu
Avannaa sumiinnersoq takuniarlugu
Kujataa sumiinnersoq takuniarlugu

Avannaa sumut nuuppa? Lyksborgimut
Hamborgimut
Flensborgimut

Danmarkimi kikkut kikkunnut sorsuuppat? Kristumiut musliminut
Sakkutooqatigiiaat
Kiffaanngissuseqarniat sakkutuullu

Avannaata ikinngutiginerpaasaa kinaavaa? Ilinniartitsisoq
Anna
Adam

Eqikkaaneq



ATUARAKET 2020

3

© Alinea · Avannaa kujataalu 
www.laeseklub.alinea.dk

Titartagaq isiginnaaruk
Titartakkap qanoq eqqarsalersippaatit?
Oqaatsit eqqaamaniutissatit arfineq-marluk allakkit.

Avannaa Danmarkiliarniarpoq sorsukkiarluni.
Adam inuulluaqqullugu allagai allakkit.

Naatsukullaliami  ’Avannaa kujataalu’ –mi suna sammineqarpa?

Naatsukullaliaq qanoq igaajuk?

Naleqqiussineq/Naliliineq:
Naatsukullaliaq sumut naleqqiussinnaaviuk?

’Avannaa kujataalu’ sutigut tulluarfeqarpa nunat tamalaat anguniagaasa 16-iannut: Meeqqat tamarmik 
nunarsuarmi eqqissisimasumi naapertuilluarfiusumilu peroriartornissamut piginnaatitaaffeqarput.

’Avannaa kujataalu’-mi suna nuannernersaava? Sooq?

